
ПРЕДГОВОР

Пред нас е збирка необјавени песни и раскази 
на нашиот познат универзитетски професор, кни
жевен критичар и автор, општественoполитички 
работник и културен деец, др Душко Цацков, соз
давани во текот на неговите училишни денови, 
нека де помеѓу 1949 и 1955 година, а сочувани бла
го дарение на безмерната љубов и почит на него
виот внук, др Оливер Цацков. 

Пред да го запознаеме денешниот читател со 
овие негови први литературни обиди, неопходно е 
да се посочат неколку важни моменти коишто мора 
да се имаат предвид при читањето на оваа книга.

Објавувањето на раните творби на еден одамна 
веќе етаблиран писател, не само во нашата кни
жев на средина туку и пошироко, носи со себе 
раз  ја дувачки прашања и дилеми за истражувачот, 
осо бено кога тоа се прави постхумно. 

Одговорноста во преземањето на ваквиот сло
жен и донекаде контроверзен потфат едноставно е 
огромна – прво, затоа што недостасува нај фун да
менталниот етички аспект, а тоа е согласноста на 
авторот кој, се разбира, има неприкосновено право 
да одреди кога, како и дали воопшто неговото дело 
ќе биде достапно за јавноста; и второ, затоа што 
вак вите почетнички дела, коишто вообичаено се 
пи шувани без какво било книжевно, но и животно 

искуство, колку што можат да обезбедат вре
ден увид во еволуцијата на креативниот процес 
и литературниот стил на авторот, од една страна, 
толку од друга го изложуваат сето негово подоц
нежно творештво на критичко разгледување токму 
низ овој аспект, а тоа, неретко може да биде и 
штетно. 

Поедноставно кажано, токму заради фактот 
што се работи за почетни книжевни обиди, секо
гаш постои опасноста да се доведе во прашање 
креди билитетот на способноста или дарбата на 
писателот, па оттука, она што претставува речи си 
непремостлива тешкотија за еден доблесен истра
жувач и искрен почитувач на неговото творештво, 
е предизвикот како да ja задржи довербата на чита
телот и како да се справи со притисокот на јав
носта, во случај да не бидат исполнети неjзините 
очекувања.

Од таа причина, обезбедувањето на еден вид 
мен торство или едно информирано упатување 
во содр жината на страниците што следуваат, има 
суш тинско значење ‒ на внимателниот читател тоа 
ќе му помогне да го слушне самостојниот, изде лен 
глас на авторот, а на истражувачот – да го зачу
ва уметничкиот интегритет на некој кој повеќе 
не е во состојба самиот да го брани како целост, 
задржувајќи ја сопственоста над зборовите што не 
се негови.

Сепак, во врска со збирката што сега се наоѓа 
пред нас, какви било претходни објаснувања из
гле  даат излишно. Неодминлив е впечатокот дека 
дури и во овие први книжевни избори и напори 
на Душко Цацков, јасно може да се открие и 
следи оној основен, иако повеќеслоен наратив, 
што тој ќе продолжи да го развива во сето негово 

натамошно литературно творење. Напросто, пред 
нас е автор чијашто имагинативна подлога уште од 
најрана возраст е заснована врз целосно оформен 
систем на вредности, верувања и претпоставки, 
чиишто граници тој подоцна ќе ги помести, но 
нема суштински да ги измени. 

Оттука, идентификувајќи ги и анализирајќи ги 
темите и мотивите што се  застапени во овие дела 
на Цацков, како и неговиот книжевен стил, ги от
кри   ваме оние елементи коишто и подоцна ќе ја 
обли куваат неговата литература, не само од аспект 
на морфо логијата туку и во поглед на креативната 
умет ничка имагинација, онаа водечка животна фи
ло зофија што продолжува во неговото севкупно 
творештво.

Како што е веќе споменато, во оваа збирка се 
помес тени 18 песни и 7 раскази коишто Душко 
Цац ков ги пишувал во текот на своето основно и 
гимна зиско образование, односно кога имал од 13 
до 19 години. 

Почитувајќи ја автономијата на неговата умет
ничка визија, редоследот на песните е даден така 
како што самиот ги запишувал во двете мали сини 
тетратки, без какво било уредување или јазичка 
ревизија. Прозните творби, пишувани на одделни 
листови и главно недатирани, се групирани според 
(можната) хронологија, како и тематиката којашто 
во нив се обработува. 

Заради прегледност, што значи од сосема прак
тични причини, на дел од песните и расказите 
(оние што беа ненасловени во оригиналниот 
ракопис), додаден им е соодветен наслов, ставен 
во средни загради.

Насловот на збирката е преземен од еден од 
раска зите, поместени во неа. Се разбира, тој не е 

одбран случајно. Од многуте можни толкувања на 
из разот „сенка на вистината“, јасно е дека тој има 
подлабоко значење коешто навлегува во сложено
ста на пер цепцијата на реалноста, сугерирајќи дека 
„вистината“ не е секогаш апсолутна. Таа може да 
има и своја скриена, замаглена верзија, којашто 
се наоѓа надвор од она што е лесно видливо или 
познато, и уште повеќе, прекриена со сенките на 
личните уверувања, контекстот на општествените 
и културните норми и идеи, таа може да биде дури 
и изменета. 

Оттука, изразот „сенка на вистината“ ги 
прет  ставува слоевите на двосмисленост што ја 
опкружуваат секоја дадена ситуација, потсе ту
вајќи нè дека она што првично ни изгледа како 
вистинито, честопати има повеќе нијанси наместо 
утврден полн колорит, што го усложнува нашето 
разбирање на реалноста – под површината на 
она што е очигледно, постојат и други вистини, 
скриени мотивации, намери или цели, коишто не 
се веднаш разбирливи. 

Според нашето мислење, токму низ оваа приз
ма треба да се читаат и толкуваат овие рани твор
би на Душко Цацков. Следејќи ја оваа идеја, 
на читателот му се сугерира дека во секој еден 
настан, опишан тука, постои нешто повеќе од она 
што веднаш може да се види и разбере, па затоа 
е нужно да се погледне и подалеку и повеќе за да 
се откријат подлабоките вистини, сместени некаде 
длабоко во сенките на зборовите. 

Уште повеќе, овој концепт, којшто авторот 
тука, можеби и не го употребил со свесна намера, 
сметаме дека е тесно врзан за неговите подоц
нежни перспективи и идеи, коишто како начин 
на перцепција на реалноста, обоена од неговите 

сопствени искуства и верувања, тој ќе ги задржи 
до крајот на својот творечки век. 

Душко Цацков никогаш не го преиспитува 
она што нам ни изгледа како вистинито, но затоа 
секогаш ја нагласува важноста на критичкото раз
мис лување и слободоумноста во потрагата по вис
тината. Всушност, токму „сенката“ е потсетник 
дека вистината нема строго и еднообразно значење 
– таа нè предизвикува да признаеме дека разби
рањето на реалноста е нијансирано и мошне ретко 
сеопфатно.

